
ՀԻՄՆԱՎՈՐՈՒՄ
«Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագծի ընդունման անհրաժեշտության մասին

Հաշվի առնելով, որ Հայաստանի Հանրապետության տարածքային կառավարման և ենթակառուցվածքների նախարարության պետական գույքի կառավարման կոմիտեին (այսուհետ՝ Կոմիտե) ամրացված Երևան, Կենտրոն Ծիծեռնակաբերդի խճուղի թիվ 24/16 հասցեում գտնվող անշարժ գույքը որևէ իրավաբանական կամ ֆիզիկական անձի կողմից չի օգտագործվում, ելնելով պետական գույքի արդյունավետ կառավարման և պետական բյուջեի մուտքերն ապահովելու տեսանկյունից՝ նպատակահարմար է վերոնշյալ անշարժ գույքը տրամադրել վարձակալության մրցութային եղանակով 10 տարի ժամկետով, որպես սրճարան օգտագործելու նպատակով: 
ՀՀ կրթության, գիտության, մշակույթի և սպորտի նախարարության կողմից տրամադրած մրցույթի անցկացման չափորոշիչները ներառվել են «Վարձակալությամբ տարածք տրամադրելու մասին» ՀՀ կառավարության որոշման նախագծում։ 
Վերոնշյալ անշարժ գույքը վարձակալելու դեպքում վարձակալը պարտավոր է իր կողմից ներկայացված ներդրումային ծրագրով բարեկարգել անշարժ գույքը, նպաստել պետական բյուջեի մուտքերի ավելացմանը։ 
 Հաշվի առնելով վերոգրյալը՝ Կոմիտեի կողմից մշակվել է  «Վարձակալությամբ անշարժ գույք տրամադրելու մասին» Հայաստանի Հանրապետության կառավարության որոշման նախագիծը, որի ընդունման կապակցությամբ պետական բյուջեում նախատեսվում է եկամուտների ավելացում:
«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից: 

